
ABSTRAK 

'. , 

Kajian ini melibatkan kajian Geologi Am dan Kajian Keberintangan Elektrik untuk 
Mengenalpasti Potensi Air Bawah Tanah di Sekitar Sandakan, Sabah. Kawasan kajian ini 
termasuk dalam latitud 05°48' U sehingga 05°53' U dan longitud 118°01' T sehingga 
118°06' T. Kawasan kajian merupakan Formasi Sandakan yang berusia Miosen Atas dan 
mempunyai endapan aluvium yang berusia Kuartener. Kajian geologi am merangkumi 
kajian geomorfologi Sandakan, sekitaran tektonik, geologi struktur, stratigrafi, 
sedimentologi dan petrografi batuan Sandakan. Kajian geofizik melibatkan kajian 
keberintangan menggunakan protokol Schlumberger dengan menggunakan peralatan 
ABEM Terrameter LS. Jarak bukaan wayar survei adalah sepanjang 400 m. Potensi air 
bawah tanah boleh diketahui dengan menganalisa nilai keberintangan batuan di sub
permukaan di sekitar kawasan kajian dengan bantuan perisian RES2DINV yang 
melibatkan data dalam bentuk keratan rentas 2-D yang melibatkan proses 
penyongsangan (inversion process). Sebanyak lima stesen telah dipilih di sekitar 
kawasan kajian untuk dilakukan kajian keberintangan. Berdasarkan kajian keberintangan 
yang telah dilakukan pada ke lima-lim~ stesen, nilai keberintangan bahan bumi sub
permukaan telah diketahui dan sekaligus berjaya mengenalpasti potensi air bawah 
tanah. Hasil penemuan kajian mendapati bahawa kelima-lima stesen yang dilakukan 
analisis keberintangan mempunyai potensi air bawah tanah. Analisis hidrogeologi iaitu 
analisis keporosan dan analisis keboletelahpan telah dilakukan ke atas sam pel tanah dari 
singkapan Formasi Sandakan. ' 

ABSTRACT 

This research Involves the study of General Geology and Electrical Resistivity Survey for 
Identifying Potential Groundwater Around Sandakan, Sabah. The study area includes the 
latitude 05°48 'N untl'l 05°53' N and longitude 118°01 'E until 118°06' E. The study area 
is the Sandakan Formation with · Upper Miocene age and has alluvial deposits of 
Quaternary age. The general geological study includes a review of Sandakan 
geomorphology, tectonic setting, structural geology, stratigraphy, sedimentology and 
petrography of rocks in Sandakan. Geophysical studies involving protocols Schlumberger 
resistivity survey using equipment ABEM Terrameter LS. The openings wire within the 
survey is over 400 m. The potential for groundwater can be determined by analyzing the 
resistivity of rock in the sub-surface in the vicinity of the study area with the help of 
software RES2DINV involving data in the form of 2-D cross sections that involve 
inversion process. A total of five stations have been chosen around the study area to be 
conducted reSistivity survey. Based on the resistiVity survey that has been done on the 
five stations, the resistivity of the earth:S- subsurface had well known to successfully 
identify potential groundwater. The findings showed that the five stations have 
underground water potential. Hydrogeological analysis of porosity and analysis 
permeability analysis was performed on soil samples from outcrop of Sandakan 
Formation. 

BABl 

PENDAHULUAN 

1.1 Pengenalan 

Tajuk disertasi ini ialah Geologi Am dan Kajian Potensi Air Bawah Tanah Menggunakan 

Kaedah Keberintangan Geofizik di Sekitar Kawasan Sandakan, Sabah. Kajian ini fokus 

kepada aspek geologi am dan juga aspek geofizik. Kajian ini diberikan masa tempoh dua 

semester dan dibahagikan kepada dua peringkat iaitu Projek 1 dan Projek 2. Penghasilan 

disertasi merupakan keperluan untu~ mendapat kelulusan dalam Ijazah Sarjana Muda 

dengan Kepujian Geologi. 

' . . . . 
1.2 Objektif Kajian 

Kajian ini bermatlamat untuk mengkaji geologi am dan mengkaji keberintangan geofizik 

di Formasi Sandakan. Data-data yang diperoleh merangkumi aspek-aspek geologi dan 

geofizik. Untuk memastikan proses kajian dapat dilakukan dengan lancar, beberapa 

objektif telah ditetapkan. 

a. Mengemaskini peta geologi kawasan kajian. 

b. Mengkajl ciri-ciri geologi am dan geom~rfologi kawasan kajian. 

c. Mencari potensi air bawah tanah menggunakan kaedah keberintangan 

geofizik. 

1.3 Kepentingan Kajian 

Antara faktor yang menjadi punca dalam pemilihan bidang kajian ini adalah untuk 

mengenal pasti kawasan yang berpotensi untuk mempunyai air bawah tanah di daerah 

Sandakan. Air bawah tanah merupa"an sumber tenaga semulajadi yang terhasil 

daripada kejadian a~tiviti tektonik seperti batuan yang lebih tua mengalami retakan dan 

air mudah tertakung di antara lapisan akibat kewujudan akuifer. Kajian geologi am dan 

potensi air bawah tanah luar bandar ini sangat penting kerana ia boleh menjadi salah 

satu sumber penjanaan tenaga yang mesra alam. Selain itu, pencarian air bawah tanah 

juga penting untuk membekalkan penduduk sekitar dengan sumber air yang bersih. 

1.4 Lokasi Kawasan Kajian 

Kawasan kajian berada di bahagian Timur Sabah, dengan anggaran 338 Km daripada 

Kota Kinabalu (Rajah 1.1). Lokasi kawasan kajian terletak pada latitud 05°48' U 

sehingga 05°53' U dan longitud 118°01' T sehingga 118°06' T (Rajah 1.2). Keluasan 

kawasan kajian adalah 110 Km persegi. Kawasan kajian merupakan Formasi Sandakan 

yang berusia Miosen Awal dan endapan aluvium yang berusia Kuartener. Formasi 

Sandakan terdiri daripada selang lapis antara batu pasir dan batu lumpur yang 

mempunyai kehadiran fosil (Sanudin & Baba, 2007). 

